
	2.1.4.
	Əmək bazarının monitorinqi prosesinin gücləndirilməsi

	2.1.4.2.
	Əmək miqrasiyası sahəsində idarəetmə sisteminin təkmilləşdirilməsi
	ƏƏSMN, XİN, DMX
	2011-2015
	2014-cü il üçün müvafiq qaydada müəyyənləşdirilmiş kvota üzrə Azərbaycan Respublikası Dövlət Miqrasiya Xidməti tərəfindən hesabat dövrü ərzində 12000 əcnəbi və vətəndaşlığı olmayan şəxsə Azərbaycan Respublikası ərazisində haqqı ödənilən əmək fəaliyyəti ilə məşğul olmaları üçün iş icazələri verilmişdir.
“Dövlət rüsumu haqqında” Azərbaycan Respublikasının Qanununda dəyişikliklər edilməsi barədə” 16 may 2014-cü il tarixli 963-IVQD nömrəli Azərbaycan Respublikası Qanununa əsasən Azərbaycan Respublikasının ərazisində haqqı ödənilən əmək fəaliyyəti ilə məşğul olmaq üçün əcnəbilərə və vətəndaşlığı olmayan şəxslərə iş icazəsinin verilməsinə və müddətinin uzadılmasına görə ödəniləcək dövlət rüsumunun məbləği azaldılaraq 3 ayadək müddətə 350 manat, 6 ayadək müddətə 600 manat, 1 ilədək müddətə 1000 manat müəyyənləşdirilib.
“Azərbaycan Respublikası Miqrasiya Məcəlləsinə dəyişikliklər edilməsi haqqında” Azərbaycan Respublikasının 17 oktyabr 2014-cü il tarixli 1071-IVQD nömrəli Qanununa əsasən Miqrasiya Məcəlləsinin 64-cü maddəsinə 64.06-1-ci bənd əlavə edilmişdir. Belə ki, həmin bəndə əsasən iş icazəsinin alınması tələb olunmayan şəxslər sırasına Azərbaycan Respublikası Silahlı Qüvvələrində və Azərbaycan Respublikası qanunvericiliyinə uyğun olaraq yaradılmış başqa  silahlı birləşmələrinə xidmətə və ya işə dəvət olunan hərbi qulluqçular və mütəxəssislər əlavə edilmişdir.
Həmçinin, Xidmət tərəfindən hazırlanmış “Azərbaycan Respublikasının ərazisində haqqı ödənilən əmək fəaliyyəti ilə məşğul olmaq üçün əcnəbilərə və ya vətəndaşlığı olmayan şəxslərə verilən iş icazəsi blankının ciddi hesabat sənədi kimi uçotu Qaydaları”nın və “Azərbaycan Respublikasının  ərazisində haqqı ödənilən əmək fəaliyyəti ilə məşğul olmaq üçün əcnəbilərə və ya vətəndaşlığı olmayan şəxslərə verilən iş icazəsinin təsvirinin, spesifikasiyasının və nümunəsinin təsdiq edilməsi haqqında” Azərbaycan Respublikası Nazirlər Kabineti Qərarı”, “Əcnəbilərin və vətəndaşlığı olmayan şəxslərin Azərbaycan Respublikasının ərazisində müvəqqəti olma müddətinin uzadılması, müvəqqəti və ya daimi yaşamaq üçün icazənin, o cümlədən iş icazəsinin verilməsi (və ya müddətinin uzadılması) üçün ərizə-anket nümunələrinin təsdiq edilməsi barədə Azərbaycan Respublikası Nazirlər Kabinetinin Qərarı” layihələri hazırlanaraq Azərbaycan Respublikası Nazirlər Kabinetinə təqdim edilmişdir.
Bundan əlavə, Azərbaycan Respublikası Nazirlər Kabinetinin 4 dekabr 2014-cü il tarixli 387 saylı qərarı ilə “İl ərzində 90 gündən çox olmayan müddətdə Azərbaycan Respublikasında ezamiyyətdə olan əcnəbilərə və vətəndaşlığı olmayan şəxslərə iş icazəsinin alınması tələb olunmayan fəaliyyət sahələrinin Siyahısı” təsdiq edilmişdir.
Əmək miqrasiyası sahəsində idarəetmə sisteminin təkmilləşdirilməsi və bu sahədə beynəlxalq təcrübənin öyrənilməsi məqsədilə bir sıra işlər görülmüşdür. 
Belə ki, Dövlət Miqrasiya Xidmətinin  2013-cü ilin yanvarından Avropa İttifaqı (Aİ) ilə birgə həyata keçirdiyi “Azərbaycan Respublikası Dövlət Miqrasiya Xidməti və ona tabe idarələrin kollektivinin professional inkişafı və bacarıqlarının artırılmasına və miqrasiya haqqında cari qanunvericiliyin Aİ standartlarına uyğunlaşdırılmasına dəstək” adlı Tvinninq layihəsi çərçivəsində il ərzində tərəfdaş ölkələrin ekspertlərinin və Xidmətin aidiyyəti struktur bölmələrinin əməkdaşlarının iştirakı ilə “Qanuni və qanunsuz miqrasiya məsələlərini əsas götürməklə Aİ qanunvericiliyinə uyğun miqrasiya üzrə milli qanunvericiliyə (Azərbaycan Respublikasının Miqrasiya Məcəlləsi) düzəlişlərin hazırlanması”, “Miqrasiya sahəsində qanunvericiliyin tənzimləyici təsirinin qiymətləndirilməsi”, “Qanunsuz miqrantların saxlanılması mərkəzlərinin idarə olunması məqsədi ilə Dövlət Miqrasiya Xidmətinin potensialının gücləndirilməsi” adlı seminarlar keçirilmişdir. 
Mövcud qanunvericiliyə uyğun olaraq, işəgötürənlər tərəfindən növbəti əmək miqrasiyası kvotası ehtiyacı barədə proqnoz göstəricilərin Dövlət Miqrasiya Xidmətinin rəsmi internet səhifəsinə onlayn rejimdə göndərilməsi və şəffaflığın təmin edilməsi üçün Xidmətin veb-saytı üzərindən həmin məlumatlarla açıq şəkildə tanış olmaq imkanlarının yaradılması istiqamətində müvafiq tədbirlər həyata keçirilmişdir.
Miqrasiya, o cümlədən də əmək miqrasiyası sahəsində digər ölkələrlə ikitərəfli əməkdaşlığın genişləndirilməsi məqsədi ilə “Azərbaycan Respublikası Hökuməti və Rusiya Federasiyası Hökuməti arasında əmək miqrasiyası sahəsində əməkdaşlıq haqqında Saziş”in imzalanması istiqamətində bir sıra işlər görülmüş, “Azərbaycan Respublikası Dövlət Miqrasiya Xidməti və Rusiya Federasiyası Federal Miqrasiya Xidməti arasında miqrasiya sahəsində əməkdaşlıq haqqında Saziş” layihəsi ekspertlər səviyyəsində müzakirə olunaraq razılaşdırılmışdır.
23-24 yanvar və 25-26 sentyabr tarixlərində BMqT-nin ABŞ Dövlət Departamentinin maliyyə dəstəyi ilə həyata keçirdiyi “Azərbaycanda insan alveri qurbanları və potensial insan alveri qurbanlarının müəyyən edilməsi və onlara yardım edilməsi üçün potensialların gücləndirilməsi” layihəsi çərçivəsində insan alveri və əmək miqrasiyasına dair Beynəlxalq Miqrasiya Hüququ, Aİ-nin hüquqi bazası, Avropa Şurası sənədləri və Azərbaycan Respublikasının milli qanunvericiliyi mövzusunda seminarda, 23-24 aprel 2014-cü il tarixlərində Beynəlxalq Əmək Təşkilatı tərəfindən təşkil olunmuş Azərbaycanda uşaq əməyinin vəziyyətinə dair konfransda, 08-11 sentyabr 2014-cü il tarixlərində “DMX-nın işçi heyətinin professional bacarıqlarının artırılmasına dəstək layihəsi” çərçivəsində “Əmək miqrasiyasının tətbiqinə dair normativ hüquqi bazanın təkmilləşdirilməsi” mövzusunda Niderland Krallığında, həmçinin 21-26 sentyabr tarixlərində ATƏT-in Bakı Layihə Əlaqələndiricisi tərəfindən Macarıstanda təşkil edilmiş insan alveri və məcburi əmək sahəsində uğurlu təcrübə mübadiləsinin təşviqinə dair tanışlıq səfərində, habelə 9 oktyabr tarixində sahibkarlıq sahəsində aparılan yoxlamaların tənzimlənməsi və sahibkarların maraqlarının müdafiəsi mövzusunda keçirilmiş təlimdə Dövlət Miqrasiya Xidmətinin əməkdaşlarının iştirakı təmin edilmişdir.

	3.5.2.
	Gender zorakılığı, uşaqlara qarşı zorakılıq, eləcə də insan alveri hallarına qarşı mübarizənin gücləndirilməsi

	3.5.2.6.
	İnsan alverinə şərait yaradan sosial problemlərin aradan qaldırılmasına dair tədbirlərin həyata keçirilməsi
	ƏƏSMN, DİN, DMX
	2011-2015
	İnsan alverinə məruz qalmış vətəndaşların sosial müdafiəsinin gücləndirilməsi məqsədilə Azərbaycan Respublikası Baş nazirinin 20 may 2011-ci il tarixli 81 nömrəli Qərarı ilə təsdiq olunmuş “İnsan alverinə şərait yaradan sosial problemlərin aradan qaldırılması üzrə Proqram”da icrası Dövlət Miqrasiya Xidmətinə həvalə olunmuş aidiyyəti bəndlər üzrə 2014-cü il ərzində müvafiq tədbirlər həyata keçirilmişdir.
2014-cü il ərzində qanunsuz miqrasiyaya qarşı mübarizə, o cümlədən insan alverinə şərait yaradan halların aradan qaldırılması məqsədi ilə həyata keçirilən tədbirlər daha da gücləndirilmiş, əcnəbilərin və vətəndaşlığı olmayan şəxslərin Azərbaycan Respublikasında olma və yaşama qaydalarının pozulması halları aşkar edilərək qarşısı alınmışdır. Belə ki, 37608 əcnəbi və vətəndaşlığı olmayan şəxs tərəfindən ölkə ərazisində müvəqqəti olma, müvəqqəti və daimi yaşama qaydalarına əməl edilməməsi, etibarsız sənədlərlə yaşama, habelə müvafiq sənədlərin itirilməsi və ya korlanması hallarına görə inzibati qanunvericiliyin tələblərinin pozulması müəyyən olunmuş, onlardan əsas olduğu üçün 3306 nəfərin ölkə ərazisində yaşamaları leqallaşdırılmış, 34114 əcnəbinin ölkə hüdudlarından kənara çıxarılması təmin edilmiş, Azərbaycan Respublikası ərazisində müvəqqəti və daimi yaşamaq üçün sənədlərini itirmiş və  ya qəsdən korlamış 188 nəfər isə inzibati qaydada məsuliyyətə cəlb edilmişdir.

	3.5.2.10.
	Azərbaycan Respublikasında İnsan Alverinə Qarşı Mübarizə üzrə Milli Fəaliyyət Planının icrasının təmin olunması
	DİN, ƏN, MTN, DMX, XİN, DSX, DGK, ƏƏSMN, AQUPDK, SN, RİTN, İSN, GİN 
	2011-2015
	2014-cü il ərzində Dövlət Miqrasiya Xidmətinə müraciət edən, habelə, Dövlət Miqrasiya Xidməti tərəfindən qanunsuz miqrant qismində saxlanılan  əcnəbilərin və vətəndaşlığı olmayan şəxslərin insan alverinin qurbanı olması ehtimalı ilə əlaqədar araşdırmanın aparılması ilə bağlı 1 halda Daxili İşlər Nazirliyinə müvafiq məktub göndərilmişdir.
Azərbaycan Respublikasında insan alverinə qarşı mübarizə üzrə Milli Fəaliyyət Planının aidiyyəti bəndlərinin icrası ilə bağlı Dövlət Miqrasiya Xidməti tərəfindən bir sıra tədbirlər həyata keçirilmiş, o cümlədən il ərzində ölkəmizdə və xaricdə insan alverinə və məcburi əməyə qarşı mübarizəyə həsr olunmuş seminar və təlimlərdə Dövlət Miqrasiya Xidmətinin nümayəndələri iştirak etmişlər. Eyni zamanda, Xidmətin Təlim-tədris mərkəzində insan alverinə qarşı mübarizə, bu sahədə həyata keçirilən tədbirlər və onların nəticələri, insan alveri və məcburi əmək qurbanlarının müəyyənləşdirilməsi, insan alverinin potensial qurbanları, qeyri-leqal məşğulluğun qarşısının alınması mövzularında tədris proqramları hazırlanmış, proqrama uyğun olaraq seminar və mühazirələr keçirilmişdir. Bundan əlavə, Xidmət əməkdaşları Mərkəzdə təşkil olunmuş “İnsan alverinin qarşısının alınması və kadr hazırlığı səviyyəsinin yüksəldilməsi” mövzusunda ixtisasartırma kursuna cəlb edilmişlər.

	4.1.2
	Dövlət qulluğu sahəsində islahatların sürətləndirilməsi

	4.1.2.1.6.
	Dövlət Qulluqçularının Reyestrinin aparılması işinin təkmilləşdirilməsi
	DQMK, bütün digər dövlət orqanları
	2011-2015
	Azərbaycan Respublikası Prezidentinin 21 iyun 2006-cı il tarixli 420 nömrəli Fərmanı ilə təsdiq edilmiş “Azərbaycan Respublikasının Dövlət Qulluqçuları Reyestrinin aparılması Qaydaları”nın müvafiq bəndinə uyğun olaraq dövlət qulluqçuları ilə bağlı nəzərdə tutulmuş məlumatlar Azərbaycan Respublikasının Prezidenti yanında Dövlət Qulluğu Məsələləri üzrə Komissiyaya göndərilmişdir.

	4.1.2.1.7.
	Dövlət orqanlarında etik davranış qaydalarının tətbiqi vəziyyətinin ümumiləşdirilmiş nəticələrinin illik müzakirələrinin keçirilməsi 
	DQMK, bütün digər dövlət orqanları
	2011-2015
	Miqrasiya proseslərinin idarəolunması və kadr hazırlığı səviyyəsinin yüksəldilməsi, əməkdaşların professional inkişafı, nəzəri və praktiki baxımdan bilik və bacarıqlarının artırılması, həmçinin Xidmətə yeni işə qəbul olunmuş işçilərin peşə hazırlığının təmin edilməsi məqsədilə 2014-cü il ərzində Xidmətin Təlim-tədris Mərkəzində “Dövlət qulluqçularının etik davranış qaydaları haqqında” Azərbaycan Respublikasının Qanunu və “Azərbaycan Respublikasının miqrasiya orqanlarında qulluq keçən işçilərin etik davranış Qaydaları”na dair mövzular da daxil olmaqla aidiyyəti dövlət orqanlarının əməkdaşlarının iştirakı ilə bir sıra təlim və seminarlar keçirilmişdir. Eyni zamanda, 2014-cü ilin sonunda Dövlət Miqrasiya Xidmətində etik davranış qaydalarının tətbiqinə dair vəziyyətin ümumiləşdirilmiş nəticələrinin illik  müzakirəsi də keçirilmişdir.

	4.1.2.5.1.
	Vətəndaş cəmiyyətinin inkişafı ilə bağlı ali təhsil müəssisələrinin yuxarı kurs tələbələri ilə görüşlərin keçirilməsi, QHT sektoru, KİV ilə əlaqələrin genişləndirilməsi
	DQMK, bütün digər dövlət orqanları
	2011-2015
	Dövlət Miqrasiya Xidməti tərəfindən ictimaiyyətin miqrasiya sahəsində məlumatlandırılması məqsədi ilə intensiv məlumat-maarifləndirmə işləri 2014-cü ildə də davam etdirilmişdir. Dövlət Miqrasiya Xidməti öz səlahiyyətləri daxilində həm birbaşa, həm də digər dövlət qurumları və qeyri-hökumət təşkilatları ilə birlikdə insan alveri problemi və onun qarşısının alınması sahəsində maarifləndirmə işinin həyata keçirilməsi prosesində yaxından iştirak etmişdir. Belə ki, Dövlət Miqrasiya Xidmətinin fəaliyyət istiqamətləri, Azərbaycan Respublikasında miqrasiya sahəsində həyata keçirilən kompleks tədbirlər, vətəndaşlığı olmayan şəxslərin hüquqi vəziyyəti, miqrantların hüquq və azadlıqlarının qorunması, əmək və cinsi istismar məqsədli insan alveri, əcnəbilərin və vətəndaşlığı olmayan şəxslərin müvəqqəti olma müddətlərinin uzadılması, müvəqqəti və daimi yaşamaq üçün icazələrin verilməsi, ölkə ərazisində haqqı ödənilən əmək fəaliyyəti ilə məşğul olmaq üçün əcnəbilərə və vətəndaşlığı olmayan şəxslərə işəgötürənlər tərəfindən iş icazələrinin alınması və müddətlərinin uzadılması, onların olduğu və yaşayış yerləri üzrə qeydiyyatları, miqrasiya sahəsində mövcud qanunvericiliyin tələblərinin pozulmasına görə məsuliyyət, həmçinin miqrasiya ilə bağlı digər məsələləri tənzimləyən qanunvericilik aktları barədə maarifləndirmə tədbirlərinin həyata keçirilməsi məqsədilə Xidmətin vəzifəli şəxsləri ölkəmizin regionlarına ezam edilmişlər. 
Ölkəyə daxil olan əcnəbilərin və vətəndaşlığı olmayan şəxslərin miqrasiya sahəsində mövcud qanunvericilik aktları barədə məlumatlandırılmasını təmin etmək məqsədilə mətbuat üçün açıqlamalar, bəyanatlar və press-relizlər hazırlanmış, dəyirmi masalar və hüquqi-maarifləndirici tədbirlər təşkil edilmişdir. Eyni zamanda, yerli televiziya kanallarında Dövlət Miqrasiya Xidmətinin fəaliyyətinə dair filmlərin və maarifləndirici video çarxların nümayişi təşkil edilmiş, media mənsubları tərəfindən ünvanlanan suallar qısa müddət ərzində cavablandırılmış, eləcə də ayrı-ayrı vaxtlarda Xidmətin vəzifəli şəxslərinin televiziya kanallarında müxtəlif mövzularda müsahibələri təşkil edilmişdir. Həmçinin, ali təhsil ocaqlarında da (Bakı Dövlət Universiteti, Azərbaycan Dövlət Neft Akademiyası, Sumqayıt Dövlət Universiteti, Gəncə Dövlət Universiteti, Azərbaycan Tibb Universiteti, Bakı Slavyan Universiteti) maarifləndirmə və məlumatlandırma tədbirləri aparılmışdır. 
Bunlardan əlavə, Nəqliyyat Nazirliyinin nəqliyyatı intellektual idarəetmə mərkəzinin xətti ilə paytaxtın avtobus dayanacaqlarında Xidmətin müxtəlif dillərdə təqdim etdiyi video çarxlar və slaydlar nümayiş etdirilmişdir. Həmçinin, miqrantların səfər marşrutları nəzərə alınmaqla Heydər Əliyev Beynəlxalq Hava Limanında və Bakı Dəmiryolu vağzalında məlumatlandırma xarakterli video materialların yayımı gün boyu həyata keçirilir. Azərbaycan Xəzər Dəniz Gəmiçiliyinin Bakıdan Qazaxıstanın Aktau və Türkmənistanın Türkmənbaşı dəniz limanlarına və əks istiqamətə reyslər həyata keçirən gəmilərində də Xidmətin təqdim etdiyi video çarxlar və slaydlar nümayiş etdirilir.
Xidmətin rəsmi internet səhifəsinin (www.migration.gov.az) 3 dildə - Azərbaycan, ingilis və rus dillərində fəaliyyət göstərməsi, o cümlədən əcnəbi və vətəndaşlığı olmayan şəxslərin bu üç dildən onlara daha münasib olan birində “Sual-cavab” xidmətinə, həmçinin qurumun elektron ünvanlarına onları maraqlandıran məsələlərlə bağlı müraciət etmələri və vaxtında hüquqi yardım almaları üçün lazımi təşkilati tədbirlər həyata keçirilmişdir. Bunlarla yanaşı, Xidmətin rəsmi internet səhifəsində ölkədə və dünyada miqrasiya sahəsi üzrə baş verən yeniliklərin əcnəbilərə və vətəndaşlığı olmayan şəxslərə, həmçinin Azərbaycan Respublikası vətəndaşlarına çatdırılması məqsədi daşıyan “Miqrasiya” informasiya analitik jurnalının (Azərbaycan, rus, ingilis dillərində) çapı davam etdirilmişdir.
Dövlət Miqrasiya Xidmətinin Miqrasiya Məlumat Mərkəzinin - (919 telefon nömrəsi) 3 dildə - Azərbaycan, ingilis və rus dillərində fəaliyyəti bu sahədə şəffaflığın, habelə vətəndaşların lazımi informasiyaları əldə etmək hüququnun təmini baxımından vacib əhəmiyyətə malikdir. Həmçinin, Xidmət tərəfindən miqrasiya qanunvericiliyinin icra mexanizmləri barədə Azərbaycan, rus, ingilis, ərəb, fars və urdu dillərində broşürlər nəşr olunmuşdur. 
Bunlarla bərabər, Dövlət Miqrasiya Xidmətinin benifisiarı olduğu Tvinninq layihəsi çərçivəsində 7-11 aprel tarixlərində “İctimai maarifləndirmə kampaniyasının planının qurulması” adlı tədbir keçirilmişdir.



